Boom

Ek weet van ‘n boom wat groei, maar ek kan hom nie sien nie. Soms sien ek ‘n blaar. Dan ‘n blom. Soms ‘n bessie. Meestal net ‘n skaduwee.. Hierdie boom ken ek nie ant hy staan agter die muur. Tog ervaar ek die suigkrag van sy wortels en ek voel die lewenssap wat daarin vloei. Elke dag ‘n flentertjie waarheid uit  dieselfde boom. Elke dag val die son op ‘n ander blaar wat blink. Natuurlik bestaan die vrugte en blare uit goeie dinge. Voortdurende sorg en bekommernis oor die mens se welsyn. Voortdurende waak oor iemand se belange, wat homself nie kan beskerm nie. Voortdurend bepaal waar ek kan goed doen. Altyd die beste gee wat ek kan. My selfs afsloof om te kan voorsien. Elke moontlike geleentheid soek om te kommunikeer en te probeer verstaan. Gee en gee selfs tot oordadigheid toe. Kritiek maar gelate verdra. Luister as daar gepraat word. Wie kan ooit stry dat hierdie dinge edel is? Miskien selfs van God gevra? Net jammer die boom groei in die verkeerde tuin – hoe mooi hy ookal moet wees. Net jammer die ander moet staan onder sy skaduwee en ontbeer die volheid wat hulle toegekom het. Vergewe my as ek verkeerd is en dit net ‘n spookboom is. As die blare en vrugte en skadu’s net skimme is. Miskien sal ‘n lig in my verstand eendag al die skadu’s verdryf – en ook die pyn in my hart.

